
Liphepha Lesibili                                                           Lweti 2022 

                                  Li-awa nesigamu 

 

CAPHELA NAKU LOKUBALULEKILE 

 
1. Bhala libito nesibongo sakho, inombolo yesikolwa kanye nenombolo yakho kuletikhala 

lowentelwe tona.  

2. Phendvula imibuto njengobe ulayetiwe kuletikhala lonikwe tona. 

3. Bhala kufundzeke. 

4. Phendvula YONKHE imibuto. 

5. Bhala ngalokulingangane (BLUE) nobe ngalokumnyama (BLACK). 
 

 
 
 

 
 
 
 
 
 
 
 
 
 
 
 
 
 
 
 
  
 
___________________________________________________________________________ 

Leliphepha licuketse emakhasi lasikhombisa (7) labhaliwe linye (1) lelingakabhalwa.  

 

For Examiner’s Use 

SIGABA A 
 

SIGABA B 
 

SIGABA C 
 

SEKUKONKHE 

SIGABA A: SIVISISO LESIFUNDVWAKO 

Umbuto 1 

Fundza lenganekwane lelandzelako bese uphendvula imibuto lelandzelako. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

UMNGANI SIBILI 

Kwesukasukela! 

Kwake kwaba khona tilwanyana letimbili letatitsandzana kakhulu, tatibangani 

labakhulu. Tativama kuhlala ticoce ngekutsi tingakhombisa njani kuletinye tilwane kutsi 

tona titsandzana sibili. Letilwanyana kwakuligundvwane nesicoco. 

 

Sicoco sasiye sitikhandze sihlakaniphile kakhulu kunemngani waso. Loku kwabangwa  

Kutsi sona siyakwati kuhlala emantini siphindze sihlale ngephandle lakute emanti 

khona kodvwa ligundvwane lona lalihlala ngephandle kuphela ngobe lalingakwati 

kuhlala emantini.  

 

Titsite tisabonisana ngalokufuna kukhombisa kutsandzana kwato, sicoco satsi 

“Mngani Gundvwane, lisu lenginalo lekutsi sitsatse intsambo lendze. Wena 

utawubopha umlente wami wangemuva ngasinye sihloko. Ngalesi lesinye nami 

ngitowenta kanjalo, kutawubona nobe ngabe ngubani kwekutsi sibangani sibili.” 

 

Ligundvwane lakukhandza kukuhle kakhulu loku lekwakushiwo sicoco. 

Kwakumnandzi impela noma licabanga ngako. Kwaba malula kakhulu kutsi livume 

ligundvwane kutsi babophane emilenteni nesicoco. Kwatsi sebabophene bolonkhabi, 

bajabula sibili, bebahamba bahleka lite. Babona nekutsi wonkhe wonkhe uyakubona 

kutsandzana kwabo.                        

 

Kwabesekuyavuka kuhlakanipha kwesicoco. Ngiso lesa sizuba sibheka ngasemantini. 

Letfuka ligundvwane selibona kutsi sicoco siya emantini. Sangena emantini sihleka  

sicoco. Ligundvwane kwakute lelalingatentela kona ngobe phela imilente yayiboshiwe. 

Gcumu! Kungena sicoco sihlamba emantini. Kwakumnandzi kutse chu kuso. Phela 

sasifuna kutsi sifundzise umngani waso kuhlamba. Akutsatsanga sikhatsi lesidze, lafa  

ligundvwane selihishwe ngemanti.  

 

Selicumbile ligundvwane, lantanta ngetulu kwemanti solo imilente iboshiwe, kepha                                           

phela sicoco sasisolo sisekhatsi emantini. Lohheya bekatindizela ngakhona lapho  

emantini, walibona ligundvwane lintanta. Wehla atsakasile, weva nemandla abuya  

loku insika beseyiwile. Walitsatsa ligudvwane, nesicoco salandzela, wakhuphuka  

nako waya etulu washaya sentfwala. Phela tinyamatane tase titimbili. Baphela 

kanjalo-ke buhlakaniphi besicoco. 

 

Coyi coyi seyiphelile! 

Imibuto (a) – (i) 

(a) Nika emagama etilwanyana betibangani kulenganekwane. 

……………………………………………………………………………..……………  [2] 

(b) Kuletilwanyana, ngusiphi lesasitikhandza sihlakaniphe kakhulu?    

…………………………………………………………………………………………..  [1] 

(c) Bhala sizatfu lesenta sinye saletilwane kutsi sitikhandze sihlakaniphe  

kakhulu kulenganekwane. 

………………………………………………………………………………………….. 

…………………………………………………………………………………………..  [2] 

(d) Chaza kutsi letilwanyana tavumelana ngekutsi titakukhombisa kanjani  

kutsandzana kwato. 

………………………………………………………………………………………….. 

…………………………………………………………………………………………..  [2] 

(e) Ngekuva kwakho kulenganekwane letilwanyana tatibangani sibili yini? Chaza  

kuvakale.  

………………………………………………………………………………………….. 

…………………………………………………………………………………………..  [2] 

(f) Kube bekunguwe wawungenta njani nawubona umngani wakho azuba  

angena emantini? 

   ………………………………………………………………………………………….. 

   …………………………………………………………………………………………..  [2] 

(g) Ngekuva kwakho kulenganekwane kushoni kutsi insika beseyiwile? 

……………………………………………………………………………………..…… 

……………………………………………………………………………………..……  [2] 

(h) Saba ngulesinjani siphetfo sesihlakaniphi endzabeni? Sekela imphendvulo  

yakho ngalokusenganekwaneni. 

   ………………………………………………………………………………………..… 

   ………………………………………………………………………………………..… 

   …………………………………………………………………………………………..  [3] 

(i) Sifundvo sini lesitfolakala ngebangani kulenganekwane? Sekela imphendvulo                              

yakho ngemaphuzu lamabili ususela kulenganekwane. 

 

……………………………………………………………………………………..…… 

……………………………………………………………………………………..…… 

……………………………………………………………………………………..……  [4] 

                                                                                                            [Sekukonkhe: 20] 

SIGABA B: LUHLELO 

Umbuto 1 

(a) Bhala bunyenti balamabito 

(i)  Inkhomo …………………………………………………………..……………….   [1] 

(ii) Luswane …………………………………………………………........................   [1] 

(b) Bhala sinciphiso salelibito 

Litje ………………………………………………………………..……………………  [1] 

(c) Bhala kutsi lamabito aluhlobo luni 

(i) Indishi …………………………………………………………….........................  [1] 

(ii) Umhlambi ………………………………………………………………………….  [1] 

                                                                                                                                       [5] 

Umbuto 2 

(a) Bhala kutsi lesento lesicindzetelwe kulemisho sikusiphi sikhatsi. 

(i)  Mfundo udlale umdlalo lomuhle kakhulu. 

………………………………………………………………………………………   [1] 

(ii) Malume utawutsenga imoto lebovu. 

………………………………………………………………………………………   [1] 

(b) Gucula lesento kulomusho sikhombe kuphika. 

(i)  Namuhla gogo upheka inyama yenkhukhu. 

………………………………………………………………………………………   [1] 

(c) Sebentisa letento wakhe letimphambosi letilandzelako. 

(i) tsenga - imphambosi yekwenteka 

………………………………………………………………………………………   [1] 

(ii) fundza - imphambosi yekwentisa 

   ………………………………………………………………………………………  [1] 

                             [5] 

 Umbuto 3 

(a) Kulemisho lelandzelako khipha sandziso bese uyachaza kutsi siluhlobo luni: 

(i)  Bafana badlala ibhola emfuleni. 

   Sandziso      luhlobo lwesandziso 

     …………………………….... …................................................................  [2] 

(ii) Tinkhomo batikhiphe ekuseni itolo. 

Sandziso    luhlobo lwesandziso       

………………………………  ………………………………………………...  [2] 

(b) Sebentisa lesandziso emshweni 

kabuhlungu  

………………………….…………………………………………………………….…  [1] 

                    [5] 

Umbuto 4 

(a) Bhala kutsi luhlobo luni lwesichasiso lolu lolubhalwe ngekucindzetelwa     

kulomusho lolandzelako: 

 
Imoto yababe ilimele. 

…………………………………………………………………………………………..  [1] 

(b)    Bhala umusho lonesibaluli bese uyasidvwebela. 

   …………………………………………………………………………………………..  [2] 

(c)    Bhala umusho lonesiphawulo bese uyasidvwebela. 

   ……………………………………………………………………………………..……  [2] 

     [5] 

                                 [Sekukonkhe: 20] 

SIGABA C: IMIHAMBO NEMASIKO NEKUSETJENTISWA KWELULWIMI 

Umbuto 1 

(a) Bhala bomcondvophikia balamagama labhalwe ngekucindzetelwa kulemisho 

lelandzelako: 

(i)  Umdvwebo waSipho uyabonakala. 

……………………………………………………………………………………....  [1] 

(ii) Bantfwana bayatenyanya tifundvo tasekuseni. 

………...…………………………………………………………………………….  [1] 

(b) Bhala bomcondvofana baletento letilandzelako: 

(i)  Hlabelela …………………………………………………………………………..   [1] 

(ii) Gijima …………………………………………………………………………..….   [1] 

(c) Bhala umcondvo waleligama 

Timvu   

…………………………………………………………………………………………..  [1] 

                   [5] 

Umbuto 2 

(a) Bhala emabito ngesiSwati aletinyanga letilandzelako: 

(i) Inyanga yesibili ……………………………………………………………………  [1] 

(ii) Inyanga yemfica ………………………………………………………………..…  [1] 

(b) Bhala sikhatsi ngesiSwati saloku lokulandzelako: 

(i) Sikhatsi lesendvulela busika lapho khona kudliwa lebekulinyiwe. 

………………………………………………………………………………………  [1] 

     (ii) Sikhatsi lapho kubandza kakhulu khona. 

………………………………………………………………….............................  [1] 

 (iii) Sikhatsi lapho lilanga lishisa kakhulu khona 

………………………………………………………………………………………  [1]  

                                       [5] 

 Umbuto 3 

(a) Gcwalisa ngeligama lelikhomba bulili baletilwane letilandzelako: 

Silwane   Bulilidvuna         Bulilisikati 

(i)  Inkhomo  inkunzi  …………………….                          [1] 

(ii) Imvu   ………………. imvukati              [1] 

(b) Gcwalisa ngeligama lelikhomba silwane semntfwana loniketiwe: 

Umntfwana             Silwane 

(i)  Lizinyane   ………………………………………       [1] 

(ii) Lintjwele   ………………………………………       [1] 

(iii) Sidonkane   ………………………………………       [1] 

                     [5] 

Umbuto 4 

(a) Bhala takhiwo tibe tintsatfu letitfolakala emtini wesiswati. 

(i)  ……………………………….                                  [1] 

(ii) ………………………………                         [1] 

       (iii) ……………………………….                         [1] 

(b) Bhala emagama alabantfu labalandzelako: 

(i)  Lomdvuna lotalwa namake wakho ……………………………………………..   [1] 

(ii) Lomsikati lotala babe wakho …………………………………………………….  [1] 

                          [5] 

                                                                                                              [Sekukonkhe:20]  

BLANK PAGE 

